
Genadige reën bring hoop Genadige reën bring hoop 
ná weke van droogtená weke van droogte
Die afgelope paar dae se broodnodige 

reën het 'n golf van verligting deur 
die landbougemeenskap gestuur, ná 

weke van droogte wat gesaaides en boere se 
gemoedere getoets het. Terwyl sommige 
gebiede aansienlik goeie hoeveelheid reën 
ontvang het, bly ander steeds sukkel met 
neerslae laer as normaal. Gerrit Viljoen, 
voorsitter van die plaaslike Landbou-distrik, 
beskryf die reën as 'n “reddingsboei” vir 
gewasse. “Die sagte reën het diep ingesak en 
min verspoelings veroorsaak, wat 'n groot 
voordeel is,” verduidelik hy. Viljoen meld 
dat hy op sy plaas Grootenburg 98 mm 
gemeet het, terwyl sy plaas tussen Frankfort 

en Villiers 40 mm ontvang het. Hy wys 
daarop dat, hoewel hy moes oorplant, dit 
eerder te wyte was aan windskade en 'n 
muisplaag as aan droogte. “Die muisplaag is 
tans 'n groot uitdaging vir talle boere in die 
streek,” voeg hy by.
Danie Myburgh, 'n boer van Hoogte, noem 
dat hulle op hul plaas Katkop 'n 
indrukwekkende 100 mm ontvang het. “Die 
reën was van onskatbare waarde, veral vir 
ouer mielie-oes wat swaar gekry het,” sê hy. 
In die Moedersdeel-distrik was die situasie 
egter minder rooskleurig. Koos Engelbrecht, 
'n boer in dié gebied, verduidelik dat die 
distrik in Desember slegs 35 mm ontvang 

het – heelwat minder as die gemiddelde 153 
mm vir die maand. In Januarie het hy tot 
dusver 55 mm op sy plaas Benjamin gemeet, 
maar hy erken dat baie boere steeds sukkel 
om die effekte van die droogte te oorkom. 
“Ons moes oorplant as gevolg van die min 
reën, en dit het 'n groot invloed op ons 
insetkoste,” sê Engelbrecht. Petrus Pienaar 
van die Sasolburg-Heilbron-distrik is positief 
oor die 118 mm wat hy die afgelope drie dae 
op sy plaas Rooibult gemeet het. Hy hoop 
dat die goeie begin van Januarie 'n nuwe 
momentum aan die seisoen sal gee. “Die 
kundiges voorspel steeds 'n La Niña-seisoen, 
maar as die reën soos nou volhou, kan ons 

nog ’n goeie oesjaar hê,” sê hy. Hy meld ook 
dat daar erge verspoelings op die 
Sasolburgpad naby Burningham was, maar 
gelukkig het sy eie plaas nie skade gely nie. 
Ten spyte van die dankbaarheid oor die reën, 
bly daar kommer oor die laer as gemiddelde 
reënval. Boere is realisties oor die uitdagings 
wat voorlê, maar bly optimisties oor die 
vooruitsigte. Soos die wolke weer begin 
saampak oor die streek, leef die boere met 
hoop – en ’n diep dankbaarheid – vir die 
genade wat die reën bring.

Uit die Pen:Uit die Pen: Week 2
Ek het lank gewonder oor hierdie 

jaar se tema. Twee en drie jaar 
gelede het ek julle deur my 

skoolhouloopbaan geneem en verlede 
jaar het ek elke keer 'n vraag waaroor ek 
gewonder het, gevra. Uiteindelik tref dit 
my vandag: hoekom gesels ek nie hierdie 
jaar oor "ek wens" nie? Nie soos tarragie-
tarrago nie. Dalk is dit net 'n wens om iets 
beter te maak. Dalk 'n wens om iets te kry 
of om iets te behaal, 'n wens vir 'n ander 
mens. 
Wens is nie altyd dieselfde as om te 
begeer nie. Ek dink begeer hang aan twee 
weegskale: om iets te wil hê wat aan 
iemand anders behoort en om iets te wil 
hê uit gierigheid. Dis nie wat "ek wens" 
beteken nie.
Mense maak nuwejaarsvoornemens: 
iemand wil ophou rook, of gewig verloor. 
Dalk ’n marathon gaan hardloop of inskryf 
vir ’n kursus. Ek dink nie ek het in my 
lewe al ’n nuwejaarsvoorneme gehad nie. 
Vir sommige kan dit dalk iets beteken. 
Vir my is dit bloot dom: wanneer jy iets 
wil begin doen, begin sommer vandag. 
Moenie wag tot op 1 Januarie nie. 
En dan is nuwejaarsvoornemens ook nie 
van die slimste dinge om te doen nie, 
dink ek. Jy word meegesleur deur ander 
wat vertel hoe begeesterd hulle is om met 
iets nuuts begin. Iemand gaan neem ’n 
gimkontrak uit. ’n Ander persoon dink dit 
is wys om met ’n wonderlike spaarplan te 
begin (wat jou vanaf die 39e Januarie met 

jou broek om jou knieë gaan vang). 
Ek herinner my aan iemand anders se 
nuwejaarvoornemens verlede jaar. Sy wou 
nie met iemand praat indien sy nie haar volle 
aandag aan daardie persoon kan gee nie. 
Nou kom ons wees eerlik: ons gee nie almal 
ons volle aandag aan elke liewe persoon met 
wie jy deur die dag te doen kry nie. Dalk het 
daardie persoon net op daardie tydstip iemand 
nodig wie hulle ’n kopknik of ’n glimlag te 
gee, al weet jy nie eers dat jy dit doen nie. 
Nadat ons 2024 vaarwel geroep het, was ek 
verlig. Ons het deur 2024 geworstel, meeste 
kere met trane. Gefrustreerd. Met ’n sware 
juk. Ek het baie gewonder hoekom hierdie 
goed met ons moet gebeur? 
Mense sê baie keer dat dit die Here se plan 
is. Ek weet nie daaroor nie. En ek sê dit nie 
omdat ek kleingelowig is nie. 
Mense sê baie keer dat daar ’n doel is agter 
alles wat gebeur. Ek weet ook nie daaroor nie, 
en weereens nie omdat ek kleingelowig is nie. 
Aan die einde van 2024 het ek geskryf dat 
ek nie weer deur so ’n jaar sal kan gaan 
nie. Daarom het ek mooi gedink oor my 
nuwejaarswens vir 2025.
Ons hoor almal die geykte “Voorspoedige 
nuwejaar.” Wat dit ook al mag beteken. Dalk 
wens ons vir mekaar vrede. Of vreudge. Dalk 
liefde. Goeie gesondheid. So kan ons die 
kwaliteite opnoem. 
Vir my was die wens wat ek aan almal 
gestuur het “geseënd.” In alle opsigte. My 
nuwejaarsboodskap aan almal het bloot gelei: 
“Geseënde 2025.” Want vir my is dit die 

diepste wens. 
Geseënd beteken nie dat jy nie gaan 
swaarkry nie. Dit beteken dat jy weet dat jy 
nie alleen ly nie. 
Geseënd beteken nie dat jy elke dag veilig 
gaan wees nie. Jy gaan in jou onveiligheid 
veilig in ’n Hemelse Vader se hande wees. 
Geseënd beteken nie dat daar nie slegte 
goed met jou gaan gebeur nie. Jy gaan dit 
net makliker kan hanteer as jy weet dat 
daar Iemand is aan wie jy kan vashou. 
Geseënd beteken nie dat jy alles in 
oorvloed gaan hê nie. Dit beteken jy is 
dankbaar oor dit wat jy tans het. 
Geseënd beteken dat daar wel klagtes van 
jou af gaan wees, maar dat jy gaan weet dat 
hierdie aardse lyding net tydelik is. 
Ek kan aangaan met die lys van seëninge, 
maar ek dink jy kry die prentjie. 
Ek wens vir jou ’n lewe van seën, vir 
elkeen wat vandag hier lees. Mag jy 
geseënd wees te midde van alles wat 
kan verkeerd loop, want ons leef in ’n 
stukkende wêreld. Ons gaan seerkry. Ons 
gaan ly. Ons gaan hartseer wees. Raak 
gewoond daaraan. Ons moet hierdeur 
gaan om ons te louter. Nêrens in die Bybel 
belowe die Here dat ons dit maklik sal hê 
nie. Inteendeel!
En omdat ons mense is, vergelyk ons 
onsself met ander. Ander se lewens lyk so 
maklik (ja, ek doen dit ook!) Ander lyk nie 
of hulle swaarkry nie (hang af waarna jy 
kyk) Ander mense floreer (en ek voel of ek 
kripeer). Jy ken die ou storie oor hoekom 

die gras aan die ander kant van die draad 
groener is? Omdat daar meer bemestig is. 
Maar in die middel van jou lyding sien jy 
nie sulke humor raak nie. 
Maar as jy glo, gaan dit net soveel makliker 
wees. 
Ek dink aan die priesterlike seën in Numeri 
6: Die Here sal jou seën en jou behoed; 
die Here sal sy aangesig oor jou laat skyn en 
jou genadig wees; die Here sal Sy aangesig 
oor jou verhef en aan jou vrede gee.
Mag jy hierdie jaar mildelik geseën word, 
dwarsdeur jou trane en jou pyn en jou 
hartseer en jou onverwoordbare lyding. 
Uiteindelik kom ons almal daardeur. 
Verlede jaar, net voordat ek weer onder die 
mes was om die plaatjie en skroewe in my 
been uit te haal, het twee jong vroue vir 
my gebid. Toe ons klaar is, het ek geweet: 
hierdie jaar gaan ons alles dubbel terugkry 
wat die duiwel verlede jaar by ons kom steel 
het. 
My skoonsussie reken dat ons dit sewe keer 
terug sal kry. Wel, ek sal settle vir sewe 
keer. 

Totsiens 2024, en hello 2025. So baie 
het gebeur verlede jaar by 
Ringerstraat Jeugsorgsentrum. Nie 

net is die maatskaplike werker na 'n 
bestuurder bevorder nie, maar daar is ook 'n 
nuwe gesig as die maatskaplike werker by 
die sentrum. Buiten die personeel 
veranderinge, sal julle ook sien dat 
Ringerstraat besig is om 'n hele nuwe 
voorkoms te kry deur al die herstelwerke 
wat gedoen word. Dit sou nie kon plaas 
gevind sonder die Nawongo fondse wat 
Engo Hoofkantoor beskikbaar gestel het nie.  
Nie net is Ringerstraat besig om 
herstelwerke te ondergaan nie, maar vir die 
afgelope 2 jaar is daar 32 ander 
jeugsorgsentrums sowel as 
Gesinsorgkantore en Ouetehuise ook 
opgeknap.  

Die jaar wil Ringerstraat na nuwe hoogtes 
gaan en ons wil ons dank uitspreek teenoor 
die skenkers van 2024 wat ons gehelp het 
om ons deure oop te hou. Sonder julle 
onbaatsugtige liefde sou ons nie die jaar 
oorleef het nie. In 2025 benodig ons beslis 
die gemeenskap se hulp. Daar is verskeie 
maniere waarop julle betrokke kan raak.  
Eerstens is ons opsoek na bestuurslede wat 
op ons Beheerraad kan dien. Dit behels die 
bywoning van een vergadering per kwartaal, 
nou en dan besoeke by die sentrum en ook 
deel van ‘n WhatsApp groep. As dit op julle 
hart lê om ‘n verskil in kinders se lewens te 
maak, skakel Elmarie Els by 079 599 4135.  
Al wat dit gaan behels is tyd en omgee.  

Dan is ons Bless met 'n blikkie projek by 
OK Minimark nog steeds aan die gang.  
Gooi ‘n ekstra nie-bederfbare produk in 
julle winkeltrollie en plaas dit by die 
mandjie voor in die winkel. Elke blikkie 
help om ‘n magie te voed in die sentrum.  
Opregte dankbaarheid aan die wat alreeds 
deelneem aan die projek.  

Nuus uit Ringerstraat Nuus uit Ringerstraat 
Jeugsorgsentrum:Jeugsorgsentrum:

Met die opknappingswerk wat die sentrum 
mee besig is sowel as die skole wat begin, is 
daar ‘n wenslys opgestel van produkte wat 
ons benodig: Skryfbehoeftes, gordyne, 
eetgerei, potte en panne, badkamer matjies 
sowel as toiletware. As julle jul weg sien 
om in een van die produkte te voorsien 
skakel Elmarie Els by 079 599 4135. Daar 
word ook gevra dat as daar enige ou, 
gebruikte skryfbehoeftes is, wat julle nie 
weer wil gebruik nie, om ons te nader en te 
help.  Elke bietjie help so baie.

Van die kinders en personeel is ons 
wens:

• Mag die wind slegs jou hare deurmekaar 
woel, maar nie jou gees omkrap nie

• Mag die son jou nie skroei nie, maar 
slegs warmte skenk, ook in jou hart

• As die reën op jou val, voel geseënd
• As jy guns en gawes ontvang, neem dit 

met dankbaarheid en nederigheid
• As jy vriendskap ervaar, koester dit As 

jy liefde ervaar, troetel dit
• Mag jou bekers van geloof, hoop en 

liefde altyd gevul bly
• Mag die geskenke en lesse wat jy van 

die lewe ontvang, groter wees as dié wat 
met geld gekoop kan word

• Mag jy altyd bewus wees van die 
kosbaarheid en kortstondigheid van tyd

• Mag jy veilig loop en ry op die paaie 
waar jy gaan

• Mag jou opdraendes nie te steil wees 
nie, en mag jou 'bagasie' nie te swaar word 
nie

• Mag die lewe jou met 'n sagte hand 
aanraak

• Mag jy altyd 'n bewustheid, empatie en 
begrip hê vir en van die omstandighede van 
ander

• Mag jy vroegdag opstaan en saans gaan 
slaap met 'n hart vol dankbaarheid

• Mag ons oë gerig bly op God.

Nuwejaarsvoornemens: 
Is dit die moeite werd?
Met die aanbreek van 'n nuwe 

jaar, kom ook die tradisie 
van Nuwejaarsvoornemens. 

Sommige mense sien dit as 'n vars begin, 'n 
kans om ou gewoontes af te skud en nuwe 
doelwitte na te jaag. Ander voel dat dit net 'n 
opeenhoping van druk is wat uiteindelik tot 
teleurstelling lei.  

Volgens 'n opname hou die meeste mense 
nie hul voornemens langer as 'n maand nie. 
Gewigsverlies, finansiële stabiliteit, of meer 
tyd saam met geliefdes is gereelde temas. 
Hoewel hierdie doelwitte prysenswaardig is, 
laat die realiteit van die alledaagse lewe 
baie mense hul voornemens vergeet.  

Vir sommiges is die tradisie egter 
waardevol. “Dit gee my hoop,” sê 'n 
inwoner van Heilbron. “Al bereik ek nie al 
my doelwitte nie, weet ek ek het iets om na 
te streef.”  

Daar is ook diegene wat voel dat 
Nuwejaarsvoornemens oorbodig is. “As ek 
iets wil verander, wag ek nie vir 1 Januarie 

nie,” sê 'n ander inwoner. “Elke dag is 'n 
kans om te verbeter.”  

Wat ook al jou siening is, die geheim lê 
in realistiese doelwitte. Begin klein en wees 
volhardend. Onthou, sukses is nie net in die 
bereiking van groot drome nie, maar in die 
klein oorwinnings langs die pad.  

So, gaan jy hierdie jaar 
Nuwejaarsvoornemens maak? Of glo jy 
eerder daarin om jou lewenspad een dag op 
'n slag te loop?

Die gemeenskap is in rou na die afsterwe van Raadslid Phillip van 
der Merwe op 22 Desember 2024, ná 'n dapper stryd teen kanker. 
Phillip was sedert 2006 'n toegewyde VF Plus-raadslid van die 

Ngwathe Plaaslike Munisipaliteit, en sy onbaatsugtige diens het hom as 
'n onmisbare figuur in die dorp gevestig. 

Voor sy rol as raadslid het hy jare lank as burgemeester van Heilbron 
gedien en 'n blywende nalatenskap gelaat. Sy regsagtergrond, sowel as 
sy natuurlike leierseienskappe, het hom 'n steunpilaar van die 
gemeenskap gemaak. Phillip was bekend vir sy bereidwilligheid om te 
help, ongeag die situasie, en was 'n persoon op wie almal kon staatmaak. 
Sy bydraes tot die gemeenskap het diep spore getrap, en sy herinnering 
sal vir altyd in die harte van die inwoners voortleef. Phillip se begrafnis 
het op 7 Januarie vanuit die Moedergemeente plaasgevind, waar vriende, 
familie en kollegas saam gekom het om hulde te bring aan die man wat 
'n ware pilaar van ondersteuning was. Phillip van der Merwe laat 'n 

Heilbron treur oor die 
afsterwing van Phillip 
van der Merwe

Heilbron treur na die afsterwe van Koot Naudé. Koot het 
in Heilbron grootgeword, waar sy ouers 'n plaas op die 
Tweelingpad besit het. Na sy skoolloopbaan het hy sy studies 

voortgesit aan Glen Landboukollege en daarna diensplig in die weermag 
gedoen. Koot het jare lank by Clover gewerk en was bekend vir sy 
toegewydheid en harde werk. In sy jonger jare het hy die liefde van 
sy lewe Ina ontmoet, en in 1973  het hulle die knoop deurgehak. Die 
egpaar het twee pragtige kinders uit die huwelik. Koot was 'n pilaar in sy 
gemeenskap en het 'n nalatenskap van diens en betrokkenheid agtergelaat. 
In die vroeë jare was Koot die Vrystaat Landbou verteenwoordiger vir 
Streek 8 en was 'n aktiewe lid van die Slootkraal Boerevereniging. As 
voorsitter van die Riemland Jagtersvereniging het hy 'n passie vir die 
buitelewe en jag gekoester. Na sy aftrede in 2024 het die Naude’s op 
'n plaas gaan woon 12 km buite Askham. Kort na sy aftrede is Koot 
met diabetes en ander mediese toestande gediagnoseer. Koot sal altyd 
onthou word vir sy liefde vir die landbou, sy passie vir trekkers en sy 
vriendelikheid.

Hy laat sy geliefde vrou, Ina, sy seun Pieter Naudé en drie kleinkinders 
agter. Koot se nalatenskap van liefde en diens sal voortleef in die harte 
van almal wat hom geken het.

Sy diens vind plaas 11 Januarie vanuit die NG-Kerk Moedergemeente.

Terwyl die meeste mense Kersfees saam met hul families 
en vriende gevier het, het Rina Geldenhuys (87) 'n nag 
van skok en trauma ervaar. Kersaand, omstreeks 20:30, 

het 'n man, met 'n balaklawa, by haar huis ingebreek.
Haar suster, Annie van Rooyen, vertel dat Rina op haar hoë 

ouderdom sukkel om goed te hoor. Die man het die krag 
afgeskakel, en Rina se hond het begin blaf. Rina het besluit 
om ondersoek in te stel. In haar kamer het die indringer haar 
ingewag. Volgens 'n familielid het hy haar in die gesig 
geslaan, probeer verwurg en haar op die bed gegooi. Hy het 'n 
kussing oor haar gesig gedruk en haar onderklere probeer 
aftrek. In 'n dapper poging om haarself te verdedig, het Rina 
terugbaklei en geskree. Die aanvaller het vermoedelik vir iets 
geskrik, aangesien hy haar selfoon – wat op haar Bybel gelê 
het – gegryp en gevlug het voordat hy sy bose plan kon 
uitvoer.

Rina se suster, Annie van Rooyen, het die voorval as 
skokkend beskryf en ook kritiek uitgespreek oor die polisie se 
hantering van die saak. Volgens haar het hulle die voorval 
onmiddellik by die plaaslike polisie aangemeld, maar die 
polisie het eers teen 01:30 opgedaag. “Toe hulle uiteindelik 
opdaag, het hulle gevra of iets gesteel is. Ons het bevestig dat 
die selfoon geneem is, maar die polisiebeampte het gesê hulle 
kan niks doen sonder die selfoon se boks nie,” het Annie gesê. 
Die polisie het belowe om op 26 Desember terug te keer, maar 
dit het nooit gebeur nie. Uiteindelik moes Annie op                
29 Desember self na die polisiestasie gaan om die saak verder 
te bespreek. Die stasiebevelvoerder het glo die situasie as 
onaanvaarbaar beskryf en het binne 10 minute daarna 
polisiebeamptes na Rina se huis gestuur. 

Alhoewel Rina probeer om haar daaglikse lewe voort te sit, 
is sy steeds erg getraumatiseer deur die voorval. “Sy is 'n sterk 
vrou, maar dit was 'n verskriklike ervaring wat haar vir altyd 
sal bybly,” sê Annie. Die polisie ondersoek die saak en 
versoek enigeen met inligting om na vore te kom.

87-jarige vrou in 
Heilbron oorleef 

traumatiese aanval 
op Kersaand

Koot Naudé tot ruste gelêKoot Naudé tot ruste gelê

leemte wat moeilik gevul sal word, 
maar sy nalatenskap sal voortleef in die 
harte van die gemeenskap wat hy so 
liefgehad het.

Na swaar reënval in die opvangsgebied van die 
Grootdraaidam, is boere langs die Vaalrivier op 7 
Januarie ernstig gemaan om versigtig te wees. Die 

Departement van Water en Sanitasie (DWS) het aangekondig dat 
die oormaat water waarskynlik sal noodsaak dat die dam se sluise 
oopgemaak word. Dit sal 'n beduidende styging in die Vaalrivier se 
watervlakke tot gevolg hê.

Die Grootdraaidam staan tans op 'n vlak van 111,86%, met 'n 
invloei van 994 m³/s en 'n uitvloei van 306 m³/s. Die 
opvangsgebied het ook 80,4 mm reën ontvang, wat die toevoer tot 
die dam aansienlik                                                             
verhoog het. 

Die gemeenskap van Frankfort is 
in rou gedompel ná die tragiese 
verdrinking van die geliefde 

plaasboer, Riaan Heine. Sy heldedaad om sy 
dogter te red, het diep spore in die harte van 
die gemeenskap gelaat.

Volgens kapt. Lorraine Earle, 
woordvoerder van die Vrystaatse Polisie, is 
Heine se liggaam Woensdagoggend deur 
polisieduikers in die Leeuspruit gevind, 
800m van waar die fratsongeluk gebeur het. 
Die voorval het Maandag, 6 Januarie, 
plaasgevind op sy plaas in die Frankfort-
distrik.

Volgens berigte het Heine, sy vrou, en hul 
twee dogters die dag saam by die spruit, 
naby hul huis, spandeer. Terwyl die familie 

Boer se laaste daad Boer se laaste daad 
'n heldadige een'n heldadige een

die rustige omgewing geniet het, het een van die dogters in 
die water in die moeilikheid beland. Sonder om te huiwer, het 
Riaan dadelik ingespring om haar te red. Hy het daarin 
geslaag om sy dogter veilig uit die spruit te kry. Tragies 
genoeg is hy egter self deur die sterk stroom meegesleur.

’n Grootskaal se soektog is van stapel gestuur met die hulp 
van polisieduikers, plaaslike boere en vrywilligers. Die 
gemeenskap beskryf Riaan as ’n onselfsugtige man wat altyd 
bereid was om te help, maak nie saak wat die omstandighede 
was nie.

Riaan was ’n held in die ware sin van die woord. Sy 
optrede wys wie hy was – ’n man wat sonder twyfel sy eie 
lewe sou waag om iemand anders te red.

Riaan Heine se nalatenskap van liefde en opoffering sal 
voortleef in die harte van almal wat hom geken het. Die 
gemeenskap staan steeds saam om sy gesin in hierdie 
moeilike tyd te ondersteun.

Boere langs die Vaalrivier gemaan 
na swaar reën in Grootdraaidam se 
opvangsgebied

Elsstraat 44, Posbus 166, Heilbron 

Tel: 058 852 3033/4/5  • Faks: 058 853 0140 
www.heilbronherald.co.za 

E-POS ADRESSE
• Abrie Watson  abrie@heilbron.co.za 
• John Watson  john@heilbron.co.za 

• Winkel  heraldwinkel@heilbron.co.za 
• Kobus kobuss@heilbron.co.za 

(Wyeformaat produksiebestuurder) 
WhatsApp Nr. 081 889 8192
• Silma marketing@heilbron.co.za

herald@heilbron.co.za 
(Korporatiewe klere, oorpakke, kommersiële drukwerk ens.)

WhatsApp Nr. 083 495 5512
• Carien heraldgraphics1@heilbron.co.za  - 
(Kommersiële drukwerk & koerantbydraes)

• Delareyz finance@heilbron.co.za  - (Rekenings, state ens.) 
• Christelle heraldoffice@heilbron.co.za  - (Bestellings ens.)

• Cara heraldgraphics2@heilbron.co.za - 
(Wyeformaat drukwerk, plakkers ens.)  

• Elsabé heraldgraphics2@heilbron.co.za  - 
(Wyeformaat drukwerk, plakkers ens.)

WhatsApp Nr. 078 857 2106
• Hendie heraldnuus@heilbron.co.za  - 

(Koerantbydraes, advertensies) 
Koerant sirkuleer in Heilbron, Petrus Steyn, Frankfort , 

Reitz en asook digitaal versprei op Heilbron 
se Facebook-blad en webwerf.

HEILBRON • EDENVILLE 
• FRANKFORT

Kontak hom gerus vir 
enige Lewendehawe 
bemarking, Uit-die- 
hand-transaksies of 

veiling navrae!

Maandae - Donderdae: 07:30 - 17:00
Vrydae: 07:30 - 16:30
Saterdae: 08:30 - 13:00

WINKELURE

SMALLS

BIBLIOTEEK OOPBIBLIOTEEK OOP
Piercestraat 66 • Heilbron

Heilbron Biblioteek is VYF DAE 
per week oop vir die publiek en die tye is as volg:

Maandae tot Vrydae - 09:00 - 13:00 
(Volwassenes) en 14:00 - 17:00 (Kinders)

Biblioteek is gesluit op Saterdae, 
Sondae & openbare vakansiedae.

BAAL / SNY & BAAL
Vir die maak van voer, vanaf 

sny tot baal of slegs baal. 1.2m bale 
(tou/net). Velde of wenakkers. 

Petrus Steyn, Frankfort, 
Heilbron en Lindley.
KONTAK JACO MEIRING 

082 851 6158 OF 
PIET MEIRING 082 571 4191
peerlandhandel@gmail.com

DIENSTE

HEILBRON ROLBAL-
KLUBHUIS

Geskik vir ongeveer 70 mense. 
Ingesluit volledige eetgerei, stoof en 

2 oonde,  gelisensieerde 
kroeg beskikbaar.

Sonja Muller
081 849 1877                                                             

BAAL / 
SNY & 

BAAL ...
Vir sny-, hark- 
en baalwerk.

Kontak Evert 
Kleynhans

072 018 3685 
Heilbron

Vir enige nuus en advertensies vir die Heilbron 
Herald

Kontak gerus vir Hendie Lötter by 
071 175 9807 

of heraldnuus@heilbron.co.za

A4

A4

A3

A3

FOTOSTATA

Elsstraat 44
Heilbron
Tel: 058 852 3033
E-Pos: 
heraldwinkel@heilbron.co.za

FOTOSTATE
Swart / Black 

Volkleur / Colour

1 - 50 Bladsye  @ R1-50
51+  @      80c

1 - 10 Bladsye  @ R5-00
10+  @ R4-00

1 - 10 Bladsye  @ R10-00 
10+  @ R8-00

1 - 50 Bladsye  @ R3-00
51+  @ R1-50

HONDJIE VERLORE
Sy is 8 jaar oud en haar naam is Bella.
Bella se hare is kort geskeer en sy het 
weggeloop van die Plaas Rooderand 

(Spitsrand) op 22 Desember 2024 
om 17:00. Vermoedelik 

kon iemand haar 
dalk opgetel het.
Navrae kontak 

Magriet 
082 463 0670



10 Januarie 20256

BESIGHEIDSURE 
MAANDAE - VRYDAE:

 08:00 -16:30 
SATERDAE: 09:00 -12:00

Elsstraat 42, HEILBRON 
 Tel: 058 853 0006

SportSport
2025 2025 
2nd League2nd League
FixturesFixtures

WINKELURE

Elsstraat 44, Heilbron
Tel: 058 852 3033
E-Pos: heraldwinkel@heilbron.co.za 

MAANDAE - DONDERDAE: 
07:30 - 17:00

VRYDAE: 07:30 - 16:30
SATERDAE: 08:30  - 13:00


